Azaroaren 22a
EH Bildu Nafarroa talde parlamentarioari atxikitako foru parlamentari Aranzazu Izurdiaga Osinaga andreak galdera egin du, idatziz erantzun dakion, Enpresaren kudeaketan prebentzioa integratzeko programari buruz (11-23/PES-00159). Hona hemen Nafarroako Gobernuko Osasuneko kontseilariak horri buruz ematen dion informazioa:
ENPRESAK ERAKARTZEKO ETA INTEGRATZEKO PROGRAMA HEDATZEKO EKINTZAK ETA NEURRIAK 
Enpresetan Prebentzioa Integratzeko Programaren helburu orokorra da prebentzio kultura eta autonomia handiagoa sustatzea enpresetan arriskuen kudeaketa hobetzeko, lanaren ondoriozko kalteen maiztasuna eta larritasuna murrizteko.
Hauek dira berariazko helburuak:
· Programa aplikatzeko behar diren enpresetako prebentzio arduradunen trebakuntzako tresnak diseinatzea eta egitea.
· Ahalik eta enpresa gehien programaren kide egitea.
· Enpresek arriskuen prebentzioaren kudeaketa propio zein autonomoan ahalik eta autonomia maila handiena sustatzea.
· Langileen parte hartze aktibo zuzena eta delegatua indartzea arriskuen kudeaketan.
· Enpresetan arriskuen kudeaketa hobetzea.
· Enpresa osasungarria sustatzea. Ingurune osasungarrien eta lan ongizatearen kontzeptuan aurrera egitea.
2022 eta 2023. urteetan zehar programaren tresnak lantzen egon gara:
- Enpresetan arriskuak identifikatzea eta horiek kentzea edota murriztea errazten duen tresna (laneko arriskuen kudeaketaren zikloa).
- 60 orduko Laneko Arriskuen Prebentzioaren Oinarrizko Mailako Ikastaroaren (teorikoa eta praktikoa) irakaskuntza gida egitea.
- Prebentzioa kudeatzeko tresna eta dagokion erabilerari buruzko eskuliburua egitea.
2022 eta 2023. urteetan zehar adinekoentzako egoitzetan lehenengo pilotajea egin zen.
Jarduketak egin baino lehen eta xede ziren enpresei azterlan pilotuari buruzko informazioa helarazi baino lehen, bilerak egin ziren eta horietan azterlanaren oinarriak azaldu zitzaizkien honako departamentu, erakunde eta agente hauei:
· Eskubide Sozialetako Departamentua
· LARES (Nagusien Egoitza eta Arreta Zerbitzuen Elkartea-Sektore solidarioa), azterlan pilotuaren xede diren enpresa gehienen enpresa ordezkaritza gisa.
· Sektorean sindikatu gehiengodunen ordezkariak.
Hasiera batean integrazio programa 100 langile baino gutxiagoko adinekoen egoitzetan eskaini zen. Prebentzio modalitateen inguruko berezitasunak direla-eta, enpresa talde handietako egoitzak kanpoan utzi ziren. Era berean, erabiltzaileak erlijiosoak baino ez diren egoitzak ere kanpo utzi ziren hasieran. Guztira 44 egoitza izan ziren xede enpresa. 
Enpresei zuzenean informatu zitzaien 2022ko urriaren 6an aurrez-aurre eta online egin zen jardunaldi batean. Aurretiaz helbide elektronikoaren bidez deialdia egin zen (I. eranskina) eta azterlan pilotuari buruzko informazio liburuxka bidali zitzaien (II. eranskina).
Gainera, jardunaldi hau eginen zela jakinarazi zen Egoitza Soziosanitarioetako Arreta Sanitarioa Antolatzeko Unitatearen buletinaren bidez (II. eranskina). 
Jardunaldi horretarako informazio liburuxkaz gain, programari eta azterketa pilotuari atxikitzeko dokumentua helarazi zitzaien (IV. eranskina), bai eta hasierako informazio fitxategi bat ere. Jakinarazi zitzaien hamabost eguneko epea zutela interesa zuten enpresek azken bi dokumentuak beteta bidaltzeko.
Hurrengo egunean, urriaren 7an, beste jardunaldi bat egin zen. Kasu horretan egoitzen prebentzioko ordezkariak deitu ziren. Sindikatuen bidez deitu zitzaien (V. eranskina). Jardunaldi horretan prebentzioko integrazio programaren esparruan ezarritako jarduketa proposamena azaldu zitzaien zuzenean eta animatu zitzaien bakoitzak zegokion enpresan sustatzeko azterlan pilotuan parte hartzea. 

ADINEKOENTZAKO EGOITZEN AZTERLAN PILOTUAN PARTE HARTU DUTEN ENPRESAK
Hasiera batean honako enpresa hauek atxiki ziren azterlan pilotura:

	Zangozako San Vicente Paul, udalaren zahar-etxea 

	San José etxea (Corella)

	Lizarrako San Jerónimo zahar etxea

	Tafallako San Manuel eta San Severino egoitza

	Solidaridad de Castejón egoitza mistoa

	Altsasuko Aita Barandiaran zaharren egoitzaren patronatua

	VESTA elkartea Cascanteko Ntra. Sra. del Rosario egoitza

	Elizondoko Francisco Joaquín Iriarte egoitza (hasiera batean ez zen xedea)

	Iruñako Beloso Alto egoitza (hasiera batean ez zen xedea)

	Iruñako Erruki Etxea (hasiera batean ez zen xedea)



Azterlan pilotuan hiru egoitza sartu ziren, beroriek eskatuta, hasieran planteatutako baldintzak betetzen ez zituztenak.
Programaren garapenean zehar, hainbat egoitza atera dira askotariko arrazoiengatik.
Gaur egun, gainerako egoitza zentroekin lanean jarraitzen da nahasmendu muskuloeskeletikoak eta arrisku psikosozialak prebenitzeko eta hori lortzeko arrisku ergonomikoetan esku hartzen da.
Esku hartzeak bukatzean programaren ebaluazioa eginen da. Oraindik ez gara fase horretara heldu, baina dagoeneko bi alderdi identifikatu ditugu, gure ustez enpresak programari atxikitzeko onuragarriak izan daitezkeenak:
· Programarekin bat egiten duten eta programan ezarritako jarduketak gauzatzen dituzten enpresak Nafarroako Gobernuak aintzatetsi beharko lituzke: jardunbide egokiak, enpresan arriskuak saihesteko neurriak hartzeko laguntzak, enpresa horien publizitate positiboa....Azken batean, enpresen parte hartzea sustatu behar da.
· Beharrezkoa da laneko arriskuen prebentzioan parte hartzearen onurak eta parte hartzeari buruzko prestakuntza zabaltzea, bai enpresaburuen artean, bai langileen artean. Lan Osasunaren Zerbitzuan, garatutako fase pilotuaren esperientziaren ondoren, uste dugu parte hartzen duten enpresa eta langileen partaidetzako prestakuntzak programaren beste tresna bat izan behar duela.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

